
KIROLA ETA AISIALDI BATZORDEA. 
 
Akta zenbakia: 8-2018 
Eguna: 2018-11-22 
Hasierako ordua: 18:30 
Amaiera ordua: 19:25 
 
 
PARTE HARTU DUTENAK: 
 
Zinegotziak: 
Mikel Elkoro 
Iratxe Bravo 
 
Idazkaria: 
Eider Etxaniz 
 
 
 
GAI ZERRENDA: 
 

1. Aurreko akta onartzea. 
2. Hartutako konpromisoak. 
3. Eskaera ezberdinak. 
4. Norberak dakarrena.  

 
 
 
 

1. Aurreko akta onartzea. 
Aho batez onartu da urriaren 18ko akta. 

 
 
2. Hartutako konpromisoak. 

- Frontoiko koskak ez dituzte konpondu.  Aitor eta Ihintzari jakinaraziko 
zaie Bergara Margoak enpresarekin kontaktuan jartzeko. 
 

- EMAKUME MASTER CUPeko hasierako kanporaketen jardunaldia 
azaroaren 11an (domeka) jokatu zen.  Oso ondo egon zen. Nibel 
desberdinetako 12 partidu izan ziren eta luze joan zen, arratsaldeko 
16:00ak arte.  
 

- Kirol zerbitzuetako helduentzako gimnasia ordutegian, spinningen eta 
tonifikazioa/mantentze gimnasian izena emanda duten bi erabiltzaile 
joaten dira, beste ordutegian ezinezkoa zaielako.  

3. Eskaera ezberdinak. 

- Etor Garatek, spinning-eko bigarren eskuko pare bat bizikleta ditu 
lokalizatuta erosteko.  Momentuan bi hartuko dira, baina aurrerago 
komeniko da besteren bat erostea.   
 
Zaharkituta eta balio ez duten bizikletak kendu egingo dira.  Erabilgarri 
izan litezkeen piezak gorde eta besteak brigadako langileei esango zaie 
garbigunera eramateko.  
 

- Eskola kirolean mendira bizikletaz egiten dituzten irteerak, multikirolean 
izena emanda duten ume guztientzako posibilitateetara moldatzea 
eskatzen du guraso batek.  Trebetasuna hartzeko, inguru hurbilean 
aurrez saio batzuk egitea proposatu da; erraztasun gutxiago 
dutenentzako, industrialdean zirkuituak jarriz adibidez. Taldetik inor 
atzean ez geratzea lortzea nahi da.  Mikel arduratuko eskaera Etorri 
jakinarazteaz. 
 
 

4. Norberak dakarrena. 
- Etor Garate bajan dago aste honetan.  Egoera luzatzen bada, 

ordezkatzeko besteren bati deitu beharko zaio. 
 

FRONTOIA: 
- Frontoiko, txapa azpiko koltxoneta tipoko propagandak dituen zuloak 

Mikelek tapatuko ditu zinta amerikanoarekin.   Badaezpada, Toldos 
Leteri galdetuko dio ze irtenbide izan dezakeen. 
 
Lacturale edo beste edozein bultzatzaileri galdetzeko komentatu da, 
propaganda jarri nahiko lukeen.  
 

- Pilotako beteranoen txapelketarako kamisetak aurten Gorka 
Arizmendiarrietak ekarriko ditu, Lacturalekoak.  
 

- Frontoiko goiko argi zurietako batzuk izorratuta daude eta konpontzea 
komeni da.  Bi argi linea tabernatik pizten dira eta frontoian, harmailen 
azpiko gelatik beste bi linea. 
 
Udaleko azken elektrizitate lanak Elektro2 enpresarekin egin dira, baina 
aurrez konponketa brigadakoek egin ditzaketen aztertuko da. 
 

- Erosi dira pilota eskolarako umeentzako pilotak. 
 

MANKOMUNITATEKO BILERAN KOMENTATUTAKOAK: 
- Bailarako kirol sarien banaketa berpiztuko da berriro.  Sari bakarra eman 

beharrean bost sari emango dira: herritarren saria, Debagoineko kirol 
gizonezko onenari, Debagoieneko emakume onenari,  kirol talde onenari 
eta azkenik udalaren saria (udal bakoitzak berea emango du).  Azken 

saria nori eman pentsatu beharko litzateke.  Kirolaren alde lan egin 
duena kontutan hartzea lehenestea aipatu da, marka onena egin duena 
baizik; eta emakumea izateak bere garrantzia izango luke. 
 
Ekitaldia Bergaran edo Arrasaten egiteko aztertzen dabiltza. 4.000€ko 
aurrekontua dago honetarako.  Emakumeen biran erabiltzen zen politika 
bera erabiliko da; aurrekontuaren erdia herri antolatzaileak jarriko du eta 
beste erdia proportzionalki biztanleen arabera, beste herrien artean 
aurre egingo zaio.   
 

- Kirol egokituaren inguruan, ezintasuna duten pertsonei zerbitzuak edo 
instalazioak eskaintzen zien zentro bat egon da orain arte Bergaran eta 
orain Arrasaten zabalduko da beste bat 2019rako.  Bailararako 
zabalduko den zerbitzua dela suposatzen da. Mankomunitateak 
aztertuko du dagoen  herritar potentziala. 
 

- Iratxe Bravok frontenis txapelketa sortzeko saiakera egin nahi du.  Bera 
arduratuko da antolatzeaz.  Udan beharrean, negu-udaberri garaian 
(otsaila - martxoa) egitea hobeto izango dela aipatu da.  Ziurrenik talde 
mistoak izango dira. 
 

- Polikiroldegiko aldageletan elementu batzuk jartzea eskatzen da: ispilua, 
zintzilikailuak, sekadora, Serkonteneko bakteriostatiko eta ontziak, 
dutxako botoietako inoxidablezko txapak …  Brigadako langileei 
komentatuko zaie. 
 

 
Beste aztergairik ez dagoenez, bilera amaitutzat ematen da. 


